
VIR ILLVSTRIS ATOVEGOGENEROSISSIME-

Ix ſtatuere apud nos poſſumus, maiorem
ne nobis moleſtiam, an vniuerſæ Rei-
publicæ adtulerit luctum triſtis de ?a-
TRIS Tui nuncius exceſſu. Adeo ILLE
prudentia floruit, tantaue humanitate

eminuit, vt nobiles; litterati, ciues bonique omnes
earum, quibus ornatus fuit, virtut m nequeant obli-
uiſci. Quare oſficio noſtro conuenit, vt, dum ſolenni
funere effertur Patriæ ac totius Prouinciæ columen
inſigne, non tam vltimum vitæ momentum, quam vi-
tam ante actam cogitantes præteritorum geſtorum
memoriam ad poſteritatem quodammodo propage-
mus. Ad vnum enim omnes conſentiunt, raro admo-
dum vſu venire, vt munere ſuo probe ac iuſte fungan-
tur homines primarii ac nobiles illamque claritatis
poſſeſſionem digne retineant. Maulti certe a diſcipli-
na, virtute, litteris abhorrent, nec iuſtitiæ atque æ-
quitatis pulcritudinem ſectantur; ſed fumoſis imagi-
nibus contenti ad maiorem honoris gloriæ amplifi-
cationem animum vix adtendunt. Quæ omnia cum
in DIESKAVIO aliter euenerint, conſequitur certe,

vt I8 vere magnus ſit dicendus, qui, præter maiorum
inſignia, in ſtudio virtutis dignitatis inter o-
mnes ipſemet exeelluit: Etſi namque vniuerſis ad
laudem curſus eſt apertus, nec quiſquam inuenitur,
qui a conſtitutis virtuti præmiis repellatur; non eſt
tamen diffitendum, multo eum clariorem videri, qui
illuſtri genere ſuſceptus maiorum ſuorum tramiti inſi-
ſtit, nobilitatem a parentibus ſuis traditam tuetur,
quam qui infimo loco natus ad altiora contendit.
Quæ adſertio nihil reprehenſionis habitura eſt a-
pud eos, qui virtutem vniuerſam gentem amplecten-
tem maiorem fundere ſplendorem cogitabunt, quam
quæ reſidet in uno cumque primoalteroue iterumẽua-
neſcit. Reſtat igitur, vt quibus artibus ſtemmatis ſui
decora continuauerit ?A TER tuus, breuiter dicamis.
Et non mirabuntur, qui litterarum Iolidam vim intel-
ligunt, ſi harum præſidio a prima eum iuuenta ſurre-
xiſſe indicemus. Quid enim homini ciuili aptius ac
rerum cognitione eſt conuenientius? Rerum mentio-
nem iniicimus, ne tam ad pompam ac ſpeciem, quam
vtilitatem liberales eum vertiſſe diſciplinas aliquis exi-
ſtimet. Potius cognoſcimus, nullam vnquam fami-
liam generis ampliſſimi nomen eſſe indeptam, quod in
ea extiterint permulti operam in geometriam, phyſi-
cam, vel muſicam conferentes: quin certum magis,
eos maxime ſplendidis titulis inſignes euaſiſſe, qui ſe
totos ad hominum cœtus colendos conſeruandos
dedere, vt in domeſticis iuſtitiæ ſtudio effloreſcerent,
in externis rebus bellicis fortitudine eximii effice-
rentur, ac ĩuris ciuilis ſcientia reliquis eiuſmodi, quæ
ad ciuilem diſciplinam pertinent, cum incremento e-
niterent. Quare palam eſt, ?ATREM tuum non otio-
ſis quæſtionibus reſoluendis deditum, ac ſcholaſticis di-
ſceptationibus fuiſſe diſtentum; ſed ea inprimis eMuſa-

rum opibus ſelegiſle, quæ ad vſum regendæ patriæ ap-
plicarentur, atque incorruptum interea intactum
animi florem ſeruarent. Qua de re non nos ſolum, ſed
vniuerſa prouincia, ſed BRANDENEVRGICA domus, ac
Boruſſiæ REGES, ſed tota nobilitas, ſedaulici, ſed ci-
ues omnes egregie teſtantu. Atque hic vero ille
cultus elegantiſſimus eſt, quu DIESCAVIORVM
maiores ſui admirationem excitarunt.. Non eſt ab
hoc loco alienum, ſed potius memoratu dignum, bi-
nos ex hac nobiliſſima gente eoſque ?RIMoSs Saxoniæ
Electorum Brandenburgicorum ſtatus adminiſtros,
amicos magnorum operum adiutores extitiſſe; cum
alioquin tenuioribus in Principum Teutonicorum au-
lis titulis vterentur, ſimplicitate gentili ob ter
ritoriorum anguſtiores limites primariis muneribus
vix obſernanda hodie elogia prætexerentu. Quæ
res vtique documentoeſt, DIES CAVIOS jis ſemper mo-
ribus ac ſcientiis fuiſſe præditos, quibus conſilia ac
rerum publicarum emolumenta promouentur: digni
iudicati propterea, qui ſapientiæ ſuæ ſtudiis ſummati-
bus Germaniæ porentioribus adſiſterent, eorumque
res ac negotia ſermone, litteris, armis ac calamo de-
fenderent. Ac nemini vero obſcurum eſt, idem fe-
ciſſe PARENTEM CAROLVM non ſine laudis en-
comio nominandum. Poſtquam enim is ludorum lit-
terariorum ſtadia eſt emenſus, in Academiis vitam
ingenuo homine dignam egit, in iis ſeſe artibus ex-
ercuit, quæ animum ſolidis pragmaticis cogitatio-
nibus imbuunt, ad alias regiones *ientia probe mu-
nitus pedem mouit, non vt tectorum ſubſtructionibus

ruderibus delectaretur, aut peregrina vitia indue-
ret, ſed prudentiæ documenta diſceret, præparatum- a

que diſciplinis animum variis obſeruationibus imple-

A3 ret.A



uj

ret, Litteræ enim cordi illi ac ſtudia, variarum
gentinm præclara inſtituta, ac cinium ſub vnum vn-
dique imperium confluentium ſalus ac felicitas. At-
que hiſce ILLE alis ad patrios focos relatus ita vitam
inſtituit ſuam, vt illico Sereniſimo ELECTORI
Brandenburgico innoteſceret, poſt exiguum tem-
poris interuatlum, tali in loco conſtitueretur, quo, quæ
toti populo Magdeburgico eſſent ſalutaria, ſapienter
dignoſceret, ac ius diceret; tributa ad poſſeſſio-
num fortunarum modum vniuerſorum atque ſingu-
Jorum in prouincia ciuium diſpenſaretc. Quo in mu-
nere ea ratione verſatus eſt, vt vigilanti, agenti, adni-
tenti proſpere omnia cederent, ac peruia quæque
procliuia diligentiæ ſuæ cerneret Quid enim diffi-
cultatis ofſenderet Tumma iuris publici ac ciuilis
patrii ſcientia inſtructus maxime cum hiſtoria in pu-
blica vita cautum, inque priuata contentum fecerit,
docueritque ciuis vt parere deberet, vt imperare Ma-

Egiſtratus, vtque populorum conſęrtia ſub æquabili v-
nius legis auctoritate eſſent componenda. Vnden u54- 4.

haud mirum, eum ppio bibliotheca: tabulario æ.
pro defenſore prouinciæ, ro patrono publicæ rei,pro
ſacerdote iuſtitiæ æquitatisa cunctis fuiſſe habitum.
Id ſcimus, multas eiuſdem ſpes ſecundo euentu eſſe co-
ronatas, quæ arduæ viſæ ſegnibus ſunt. Adeoille occaſio-
ni iniicere manum ſciebat; nihil interea alienum, quoqq;
nec profuturum eſſet anhelans, ac ſera pœnitentia ca-
ſtigandum. Qua in re ſummæ ſapientiæ exemplum ce-
teris dedit, qui no ſemper labores ſuos certo emolu-
mento donant, ſed leuia ſæpe inania magno moli-
mine prenſant, famam aucupantes illepidam ad vtili-
tatem ſiam non populi, nec Principis verum com-
modum omuia dirigentess. Quæ cum animaduer-

teret AVGVSTA DOMVS, tanti virRI celebrita-
tem, ſolidam doctrinam atque æquitatem multis ex-
perimentis cognoſceret, factum eſt tandem, vt magnis
eum negotiis expediendis adhiberet, eiuſque conſilia,
rationes, arguniẽnta haud rarb ſuffragio ſuo compro-
baret: grobe gnara, litteras ſapientiæ opibus ſuſful-
tas imperium ſtabilire, ac iura Principum tueri,
contra aduerſariorum tela muniree Quocircaſilentio
præteriti non debet, eum Yuoque editis pro bono
Principis voluminibus inclarũiſſe ac Manſfeldenſem
cauſſam tanta in luce conſtituiſſe, vt, quod ſcripſit ac
defendit, non vnius anni momentaneo applauſu, ſed
æterna tum Virorum eruditorim, tum Miniſtrorum
ac pragmaticorum hominum prædicatione ſit duratu-
rum. Quæ vtut magna ſunt, ad præpoſteram in
multis ambitionem excitandam apta neutiquam ta-
men is tam impotenti cupiditati vela laxauit, nec fa-
uenti auræ indulſit; ſed quanto præclarius egit, tanto
ſe ſubmiſſius geſſit, ordinem ac modum in omni of-
ficio ſeruans. Hinc nulla ei cum æqualibus conten-
tio; quandoquidem operas ſuas nunquam prædicauit
ipſemet, ſed verecundiæ modeſtiæ deditus nihil ſu-
um, omnia Principis, qui eum in partem adminiſtra-
tionum ſuarum elegit, eſſe tandem exiſtimauitt. Que-
re id demum conſecutus eſt, vt nobilibus ignobili-
bus, pauperibus diuitibus, municipibus atque ex-
ternis charus eſſet, atque ipſi ſupremo Numini acce-
ptus; cuius prouidentia ſingulari enenit, vt con-
iugium jpſi, velut alteri Agricolæ, decus ac robur
conciliaret, In quo qui parum præſidii emolumenti
ponendum cenſent, ſane neſciunt, multos publicis in
negotiis felices domeſtico dedecore conflagraſſec. At
quam I5 in domum ſuam intulit, non ſolum multi-

plici prole eum beauit; verum etiam liberorum præ-
ſtantiſſimorum educationem faciliorem reddidit, in rem
familiarèm omni ſtudio intenta, domiſeda, proba ab
omnibus mulierum illeęebris quàm longiſſime remota.
OQuod in cauſſa, credimus, fuit, quare grobatiſſimos,
virtute opibus nobilitate florentiſſimos GENEROS inuenerit; ac TEmet
ipſum denique PATER doctrina, moribus ac diſciplina tam egregie po-
liuerit, vt iiſdem, quibus iLLE artibus publicæ rei conſulas, nec per ſuper-
biam atque ignauiam ætatem agas, ſed in parerno virtutis tenore, ſpretis
ambiguis fallacibus, conſtantiſſime perſeueres. Quod etſi ad gloriam
VIrI in diuinam familiam cooptati ſaris foret; tamen vnum adhuc ad po-
ſteritatem memorandum noſtri caũſſa eſt, nec ſine præconio dimitten-
dum. Conſtat enim Academiam noftram eo tempore ? IæRICI Sapi-
entis auſpiciis eſſe conditam, cum iam PA TER tuus magna apud omnes
in prouincia atque aula auctoritate polleret, eiuſque. auxiliari manu nobis
quoque opus eſſet, ne in primis annorum rudimentis tam affabre delinea-
tum opus iterum collaberetur. Ac fatendum, impigra diligentia, ac Iummo
feruore eo ipſum incubuiſſe, vt omnia impedimenta breui vaneſcerent, ſa-
laria doctoribus conſtituerentur, litterarum ſtudioſis, atque egenis largiter
proſpiceretur, ordo ac diſciplina ſtabilirentur, collegia omnia ac magiitra-
tus reliqui naſcenti Lyceo lubentes obſecundarent, quæ ad eius gloriam
ac decus facerent, liberaliter oræſtarent. Quod quam ſit laudan-
dum ac grato ſemper. animo profequendum, nemo eſt paullo humani-
or, qui non intelligat. Vnde ſacile eſt ad coniiciendum, nos nihil magis
habuiſſe in votis, quam vt longiori vitæ vſura frui potuiſſet talis Mulagets,
tam genetoſus ac doctus Vir, tam illuſtris ac ſua virtute nobiliſimus Mæ-
cenas, rerumque noſtrarum feliciſſimus Adiutor ac liberalium diſciplina-
rum quarumuis eminentiſſimus Promotor. Verum tamen cum aliud pla-
cuerit bonorum omnium datori, isque GENITOREM Tuum ad præmia
æterna ei deſtinata vocauerit; nunc ILLE nouo ſplendore mirabiliter or-
matus inter cælites viuat, Chriſtianæ nobilitatis inſignibus cumulatus
abſoluta libertate, ac vera iuſtitia eſfloreſcens in diuinum conſortium ſit
receptus, extremum nunc eſt, vt oſſibus ac cineribus eius quietem apprece-
mur, hocque ſolatium TIBI officioſe commendemus: PELICEM TE ESSE,

QVI TANTO PATRE SIS GENITVS, AC MVLTO FELICIOREM, QVI
TANTARVM VIRTVTVM HAERES EXISTAS EX ASSE. Vale nobis

Muſiſque noſtris, vti fecit CAROLVS PATER, luculentiſſi-
me faue. Halæ Magdeburgicæ Nonis Decembris

